II. Endre király decretuma, az aranybulla

In nomine sancte Trinitatis et individue unitatis. Andreas Dei gatia Hungarie, Dalmacie, Croacie, Rame, Servie, Gallicie, Lodomerieque rex in perpetuum.

Quoniam libertas tam nobilium regni nostri, quam etiam aliorum, instituta a sancto Steohano rege, per aliquorum regum potentiam, ulscisscentium aliquando iram propriam, aliquando etiam attendentium consilia falsa iniquorumhominum, vel sanctium propria lucra, fuerat in quamplurimis diminuta, multociens ipsi nobiles nostri serenitatem nostram et predecessorum nostrum, regum suorum, precibus et instantia multa pulsaverunt super reformatione regni nostri. Nos igitur eorum petitioni in omnibus satisfacere cupientes, út tenemur, presertim quia inter nos et eos occasione ac iam sepius ad amaritudines non modicas est processum, quod út regia honorificientia plenius conservetur, convenit evitari – hoc enim per nullos alios melius fit, quam per eos – concedimus tam eis, quam aliis hominibus, ac alia ad statum regni nostri reformandum pertinentia salubriter ordinamus in hunc modum:

1. Ut annuatim festo sancti regis, nisi arduo negotio ingruente vel infirmitate fuerimus prohibiti, Albe teneamur solempnisare; et si nos interesse non poterimus, palatinus procul dubio ibi erit pro nobis, út vice nostra causas audiat et omnes servientes, qui voluerint, libere illuc conveniant.

2. Volumus etiam, quod nec nos, nec posteri nostri aliquo tempore servientes capiant, vel destruant, favore alicuius potentis, nisi primo citati fuerint et ordine iudiciario convicti.

3. Item nullam collectam, nec liberos denarios colligi faciemus. Super predia servientum, nec domos, nec villas, descendemus, nisi vocati. Super populos etiam ecclessiaru, ipsorum nullam penitus collectam faciemus.

4. Si quis serviens sine filio decesserit, quartam partem possessionis filia optineat, de residuo, sicut ipse voluerit,, disponat. Et si morte preventus disponere non potuerit, proprinqui sui, qui eum magis contingunt, obtineant; et si nullam penitus generationem habuerit, rex optinebit.

5. Comites parochitani predia servientum non discutiant, nisi causa monetarum et decimarum. Comites curie parochitani nullum penitus discutiant, nisi populos sui castri. Fures et latornes biloci regales discutiant, ad pedes tamen, sicut ipsius comitis.

6. Item populi coniurati in unum, fures nominare non possint, sicut consueverant.

7. Si autem rex extra regnum exercitum ducere voluerit, servitutes cum ipso iure non teneantur, nisi pro pecuni ipsius et post reversionem iudicium exercitus super eos non recipiet. Si vero ex adversa parte exercitus venerit super regnum, omnes universaliter ire teneantur. Item si extra regnum cum exercitu iverimus, omnes, qui comitatus habent vel pecuniam nostram, nobiscum ire teneantur.

8. Palatinus omnes homines regni nostri indifferenter discutiat; sed causas nobilium, que ad perditionem capitis, vel ad destructionem possessionum pertinent, sine constientia regis terminare non possit. Judices vicarios non habeat, nisi unum in curia sua.

9. Curialis omnes noster, donec in curia manserit, omnes possit iudicare et causam iniuriam incoatam ubique terminare. Sed manes in predio suo pristaldum dare non possit, nec partes facere citari.

10. SI quis iobgio habens honorem, in exercitu fuerit mortuus, eius filius vel frater congruo honore sit donandus. Et si serviens eorum modo fuerit mortuus, eius filius, sicut regi videbitur, donetur.

11. Si hospites videlicet boni homines, ad regum venerint, sine consilio regni ad dignitates non promoveantur.

12. Uxores decendenttium vel condempnatorum ad mortem per sententiam, vel in duello succumbentium, vel ex quacunque alia causa, non fraudentur dote sua.

13. Iobagiones ita sequantur curiam, vel quocumque proficiscantur, út pauperes per eos non opprimantur, nec spolientur.

14. Si quis comes honorifice se iuxta comitatus  sui qualitatem non habuerit, vel destruxerit populos castri siu, convictus super hoc, coram omni regno diginitate sua  turpiter spolietur cum restitutione ablatorum.

15. Agazones, caniferi et falconarii non persumpmant descendere in villis servientum.

16. Integros comitatus vel diginitate quqscunque in predia seu possessiones non conferemus perpetuo.

17. Possessionibus etiam, quas quis iusto servitio obtinuerit, aliquo tempore non privetur.

18. Item servientes, accepta licentia a nobis, possint libere ire ad filium nostrum, seu maiori ad maiorem, nec ideo possessiones eorum destruantur. Aliquem iusto iudicio filii nostri condempnatum coram eodem, non recipiemus, nec e converso filius noster.

19. Iobagiones castrorum teneantur secundum libertatem a sancto Rege instituam. Similiter et hospites cuiuscunque nationis secundum libertatem, ab initio eis concessam teneantur.

20. Decime argento non redimantur, sed sicut terra protulerit vinum vel segetes, persolvantur; et si episcopi contradixerint, non iuvabimus ipsos.

21. Episcopi super predia servientum equis nostris decimas non dent nec ad predia regalia populi eorundem decimas suas  apportare teneantur.

22. Porci nostri in silvis, vel pratis servientum non pascantur contra voluntatem eorum.

23. Nova moneta nostra per annum observetur, a pasca usque ad pasca; et denarii tales, sicut quales fuerunt tempore regis Bele.

24. Comites camere, monetarii, salinarii et tributerii nobiles regni, Hysmahelite et Iudei fieri non possint.

25. Sales in medio regni non teneantur, nisi tantum in Zoloch et in Scegved et in confiniis.

26. Possessiones extra regnumnon conferantur. Si alique collate, vel vendite, populo regni ad redimendu reddantur.

27. Marturine iuxta consuetudinem a Colomanno rege constitutam servantur.

28. Si quis ordine iudicario fuerit condempnatus, nullus potentum eum possit defendere.

29. Comites iure sui comitatus tantum fruantur; cetera ad regem pertinentia, scilicet cybriones, tributa, boves et duas partes castrorum rex obtineat.

30. Item preter hos quatour iobagiones, scilicet palatinum, banum et curiales comites regis et regine, duas diginitates nullus teneat.

31. Et út hec nostra tam concessio, quam ordinatio sit nostris, nostrumque successorum temporibus in perpetuum valitura, eam cinscribi fecimus in septem paria litterarum et aureo sigillo nostro roborari. Ita quod unum par mittatur domino pape et ipse in registro suo scribi faciat; secundum penes hospitale, tertium penes templum, quartum apus regem, quintum in capitolo Strigoniensi, sextum in Colocensi, septinum apus palatinum, qui pro tempore fuerit, reserventur. Ita, quod ipsam scripturam pre oculis semper habens, nec ipse deviet in aliquo in predicitis, nec regem, vel nobiles seu alios consentiat deviare, út et ispsi sua gaudeant libertate, ac propter hoc nobis et successoribus semper existant fideles, et corone regie obsequia debita non negentur. Statuimus etiam, quod si nos, vel aliquis successorum nostrorum aliquo unquam tempore huic dispositioni contarire voluerit, liberam habent harum auctoritate, sine nota alicuius infidelitatis, tam episcopi quam alii iobagiones ac nobiles regni nostri, universi et singuli, presentes et poteri, resistendi et contradicendi nobis et nostris successoribus in perprtuum facultatem.

Datum per manus Clety, aule nostre cancellarii et Agriensis ecclesie prepositi, anno Verbi incarnati M CC XXII venerabili Iohanne Strigoniensi reverendo Ungrino Colocensi archiepiscopis existentibus, Desiderio Chanadiensi, Roberto Wesprimiensi, Thoma Agriensi, stephano Zagrabiensi, Alexandro Varadiensi, Bartholomeo Quinqueecclesiensi, Cosma Iauriensi, Briccio Vaciensi episcopis existentibus, regni nosri anno XVII. 

